izvorni znanstveni ¢lanak / original scientific article UDK/UDC: 329:2(497.6)

RELIGIJA I POLITICKE STRANKE
U BOSNI I HERCEGOVINI

Elma HURUZ MEMOVIC

Fakultet politickih nauka, Univerzitet u Sarajevu
e-mail: elma.huruz@fpn.unsa.ba

ABSTRACT

Pobjeda etno - nacionalistickih partija na izborima 1990. godine bila je u
znacajnoj mjeri potpomognuta djelovanjem religijskih institucija. Od tada
pa do danas evidentno je proZimanje religijsko - konfesionalne i nacionalno
- politi¢ke sfere uz naglasenu ulogu religijskih voda u procesima legitimacije
politickih odnosnostranackih lidera. Religijske institucije uBosniiHercegovini
su u manjoj ili veéoj mjeri i u razli¢itim periodima instrumentalizirane od
strane etnickih politickih elita kako bi se izvrSila etni¢ka homogenizacija.

U ovom tekstu ¢emo analizirati kompleksan odnos religije i politike u Bosni
i Hercegovini i to najprije kroz analizu statutarnih i programskih sadrZaja
politi¢kih stranaka koje su najrelevantnije po pitanju njihovog politickog i
drustvenog angazmana u savremenoj bosanskohercegovackoj stvarnosti.

Klju¢ne rijedi: religija, politicke stranke, religijske institucije, etnicke
politicke elite

RELIGION AND POLITICAL PARTIES
IN BOSNIA AND HERZEGOVINA

The victory of ethno - nationalist parties in the 1990 elections was substantially
encouraged by the activities of religious institutions. Since then, there has
been an evident interweaving of the religious - confessional and national -
political spheres, with the prominent role of religious leaders in the processes
of legitimizing political and party leaders. Religious institutions in Bosnia
and Herzegovina have been more or less instrumentalised by ethnic political
elites in order to establish ethnic homogenization. In this text, we will
analyze the complex relationship between religion and politics in Bosnia and
Herzegovina, primarily by analyzing statutes and programs of political parties
that are most relevant according to their political and social engagement in
contemporary Bosnian- Herzegovinian reality.

Key words: religion, political parties, religious institutions, ethnic political elites

1.0 Uvod

Nakon Francuske gradanske revolucije 1789. i Americke revolucije
1776. godine dolazi do potpunog odvajanja religije od politike koje su
u prethodnom periodu, posebno tokom Srednjeg vijeka, bile najuze
povezane i isprepletene. Drzava se percipira kao zajednicki, opéi okvir
koji stiti svakog gradanina bez obzira na religijsku, nacionalnu i drugu
pripadnost dok je religija u sferi privatnog odnosno pojedinacnog.
»Kratko reeno, veliko je dostignuce da religija nije viSe drzavna, nego
drustvena, privatna stvar, $to znaci da su pred drzavnim zakonom sve
religije jednake. DrZava ne progoni i ne privilegira ni jednu religiju,
nego svaku jednako $titi“ (Babi¢, 2005:213). Sloboda religije, koju
je prosvjetiteljstvo u velini evropskih drzava sa sobom donijelo,
oznatila je kraj politiziranoj religiji koja je bila u sluzbi politike
odnosno drZave. Takva religija je pretpostavka slobode bududéi da ona
»postaje pretpostavkom onih sloboda do kojih se doslo borbom protiv
politizirane religije” (Babi¢, 2005:214).

lako je takva religija, bez uske povezanosti sa drzavom, izgubila
ponesto od svoje modi, ipak je do danas$njeg dana ostala izuzetno
uticajan drustveni faktor. Unutar svakog drustva uporedo egzistira
nekoliko vrsta modéi, pored politicke tu su ekonomska, vojna, mo¢
medija i druge a medu njima je i religijska mo¢. Buduéi da je pojam
modi slojevit tako i je i kod pojma religijska mo¢ neophodno razlikovati
religijsku mo¢ u smislu mo¢i Creda, gdje spadaju ,,vjerovanje i objave
u odnosu na mo¢ Crkve ili vjerske organizacije i u njoj svestenstvo,
odnosno ullemu® (Tanovié, 2005:207). Jednako tako se i politic¢ka
mo¢ moZe razmatrati na viSe nivoa, od modéi vlade, moéi politickih
institucijaipolitickih stranaka te mo¢i koja pociva na uticaju nevladinih
organizacija i razli¢itih drustvenih pokreta.

2.0 Religija i politika u Bosni i Hercegovini

Priroda odnosa izmedu religije i politike u Bosni i Hercegovini bila
je oblikovana u skladu s prirodom vladavine i vladajuéoj percepiji o
religiji. Najjasnije se mogu uo¢iti razlike izmedu perioda kada je Bosna
i Hercegovina bila dio Socijalisti¢ke Federativne Jugoslavije i perioda
nakon njenog raspada i sticanja nezavisnosti. U SFRJ je ustavom
odredena odvojenost drzave i crkve odnosno vjerskih zajednica te
je vjera bila stavljena izvan dominantnih drustvenih vrijednosti i
ogranicena unutar sfere privatnog. Razlog tome moZemo potraZiti i

u ¢injenici da je raniji rezim , kontrolisao religiozno primarno zbog
povezanosti, ako ne ve¢ i stopljenosti religioznog i nacionalnog, zbog
bojaznosti od nacionalizma i Sovinizma koji je prijetio stabilnosti
sloZene viSenacionalne zajednice (Tanovi¢, 2005:209). Potpuni
preokret se desio 90-ih, nakon raspada SFRJ, kada sa uspostavljanjem
novog politickog establiSmenta i uvodenjem plaralisticke demokratije
nastupa period reafirmiranja nacionalnih identiteta ali i nacionalizma.
U takvoj konstelaciji politickih i drustvenih snaga religija izlazi van
okvira privatne sfere i zauzima jedno od najvaznijih mjesta u javnoj
sferi direktno se povezujudi s politikom. ,, Takva politika je upotrijebila
religiju u svoje svrhe, a neke su Crkve najotvorenije blagosiljale
osvajacke i genocidne vojne i politi¢ke akcije. U drugim slu¢ajevima
vjerske zajednice su stale na stranu nacionalnih i nacionalistickih
politickih stranaka a i danas postoji poludrzavni entitet u kome je
priznata samo jedna vjera i u kojem svaka drzavna institucija i ¢ak
najmanja vojna i policijska jedinica slavi svoju krsnu slavu“ (Ibid,
2005:209).

Nerijetko se danas deSava u Bosni i Hercegovini, a to je posebno
izraZeno u periodu neposredno i tokom izbora, da je religija vazniji
faktor prilikom definiranja politi¢kih stavova i opredjeljivanja za neku
politi¢ku opciju od karakteristika poput stru¢ne spreme, socijalnog
statusa, teritorijalne i druge pripadnosti. ,,Pokazuje se da e religijske
vode, religijske organizacije i vjernici dati prednost strankama koje im
garantiraju vjersku pouku u odgojno-obrazovnim institucijama, koje
se protive pobacaju, istospolnim brakovima, i sl., dok ateisti, u nacelu,
daju glasove lijevim politickim strankama“ (Cvitkovié¢, 2019:72).
Predizborne kampanje su upravo usmjerene u tom cilju, iako u Bosni
i Hercegovini moZemo reéi da se predizborne aktivnosti najvise
fokusiraju na kritikovanje protivkandidata bez proaktivnog stava
niti vizije o buduéim projektima. Zapravo, kandidati nam ,,nude svoje
namjere, nacionalne i religijske identitete, ali ne i svoja djela“ (Ibid,
2019:79).

Da bismo $to potpunije predstavili odnos najrelevantnijih politickih
stranaka u BiH prema religiji, predstavit ¢emo njihove osnovne
karakteristike, politi¢ke ideje i pravce djelovanja.

Stranka demokratske akcije (SDA) osnovana je 26. maja 1990.
godine a prvi predsjednik stranke bio je Alija Izetbegovié. Buduéi da
je u programu stranke akcenat stavljen na rjeSavanje muslimanskog

nacionalnog pitanja te zastitu vjerskih prava, tako je i od samog
poletka stranka imala jaku podrsku od strane uleme (muslimanskog
svelenstva). U programu stranke je takode izraZena usmjerenost na
oCuvanje BiH u svojim granicama kao i o¢uvanje zajednicke drzave
Jugoslavije. Kasnije, naro¢ito nakon proglasenja nezavisnosti Slovenije
i Hrvatske, SDA je fokus svojeg politickog programa i djelovanja stavila
na proglasenje nezavisnosti BiH (Markesi¢, 2004:32). Programska
deklaracija stranke naglasava zalaganje za ,,...odrZanje Jugoslavije
kao slobodne zajednice suverenih naroda i republika u sadasnjim
federalnim granicama“ (¢l. V) te je posebno naveden ,,..interes za
oCuvanje Bosne i Hercegovine kao zajednicke drzave Muslimana, Srba
i Hrvata“ (¢l. VII). ' Od svojeg samog osnivanja a i tako i u toku agresije
na Bosnu i Hercegovinu ova stranka je kada je rije¢ o uredenju zemlje
i ravnopravnosti naroda izaZavala jasan stav da je neophodno saCuvati
multietnicki i multikulturalni karakter zemlje.

Srpska demokratska stranka (SDS) osnovana je 12. jula 1990. godine
a na mjesto njenog prvog predsjednika tada je izabran Radovan
KaradZi¢. Na osnivackoj skupstini SDS-a bili su prisutni brojni
predstavnici Srpske Pravoslavne Crkve (SPC). Okosnica programa
SDS-a odnosila se na ostanak Bosne i Hercegovine u zajednickoj drzavi
sa Srbijom da bi 1992. godine pod vodstvom ove stranke bila osnovana
i skupstina srpskog naroda koja je na dijelovima teritorije Bosne i
Hercegovine velinski naseljenim srpskim stanovnistvom proglasila
Srpsku republiku BiH a onda i Republiku Srpsku (Jukié, 2009:272). Na
vanrednoj Skupstini SDS-a odrzanoj u oktobru 2016. godine na mjesto
predsjednika stranke izabran je Vukota Govedarica koji je i trenutno
na toj poziciji.

Savez nezavisnih socijaldemokrata (SNSD) je osnovan nakon rata,
1996. godine od strane nezavisnog zastupnickog kluba predvodenog
Miloradom Dodikom te se u samom pocletku svojeg postojanja i
djelovanjapostavljakaoopozicionastrankauentitetuRepublika Srpska.
Tako je SNSD deklarativno opredijeljena za neetnicko funkcioniranje i
socijaldemokratska nacela, u politickoj praksi je prisutna kao stranka
koja zastupa iskljuivo interese srpskih bira¢a sa nerijetkim javnim
istupima i retorikom koja se moze okarakterizirati kao nacionalisticka.

1 ,Programska deklaracija Stranke demokratske akcije, usvojena kao ,,Program-
ski dokument* na Osnivackoj skupstini stranke 26.5.1990. godine u Sarajevu

Hrvatska demokratska zajednica (HDZ BiH) osnovana je 18.augusta
1990. godine a za njenog prvog predsjednika izabran je Davor Perinovié.
Osnivatkom saboru HDZ-a BiH prisustvovali su brojni katolicki vjerski
poglavari te predstavnici HDZ-a iz Zagreba. HDZ BiH se u svojoj
programskom orijentaciji opredijelila za preustroj jugoslovenske
zajednice u konfederalnu drZavu, a u slu¢aju da to ne bude mogude,
za nezavisnost BiH. Za Stranku je od klju¢nog znacaja bilo, izmedu
ostalog, osnivanje Hrvatskog narodnog sabora 2000. godine koji za
cilj ima da usmjeri djelovanje ostalih politi¢kih stranaka sa hrvatskim
predznakom. Djelovanje Hrvatskog narodnog sabora je obnovljeno
2011. godine od kada je na poziciji predsjedavajuéeg Predsjednistva
HNS-a Dragan Covié, predsjednik HDZ BiH. Imajuéi u vidu da je na taj
nalin pozicija predsjednika najveée politicke stranke sa hrvatskim
predznakom i pozicija predsjedavajuéeg Predsjednistva HNS-a kao
krovne organizacije za sve hrvatske politi¢ke stranke objedinjena,
moZemo uociti da je Coviéeva moé i viSe nego znatno uvecana.

Uolavamo da su sve tri nacionalne stranke, SDA, SDS i HDZ BiH,
vremenom mijenjale svoju politiku tako da su u ratu i neposredno
nakon ove stranke svojom retorikom i djelovanjem mogle biti svrstane
u nacionalisticke da bi se kasnijim usmjeravanjem ka modernim
europskim tokovima pomakle ka centru (Jukié, 2009:276). Nakon
svojevrsne transformacije koja je u postratnom periodu uslijedila, ove
stranke se danas uglavnom mogu pozicionirati kao desni centar.

Pored etnic¢kih politickih partija, koje dominantno odreduju
politicke i drustvene procese uBosni i Hercegovini, tu su i multietnicke
stranke koje se svojim djelovanjem ne usmjeravaju ka nekom od tri
etnicke skupine ve¢ nastoje definirati i ostvariti interese svih gradana
i svih naroda u Bosni i Hercegovini. Ove stranke imaju izbalansiran
sastav centralnih stranackih tijela u nacionalnom smislu te se
statutarno odreduju kao multietnicke stranke.

Socijaldemokratska partija BiH (SDP BiH) programski se deklarira
kao moderna politicka organizacija lijeve politicke orijentacije, stranka
radaistvaralastva, strankaradnikairadno ovisne populacije. Ova partija
je nastala i razvijala se na temelju ,,europske i bosansko-hercegovacke
socijaldemokratije, radnic¢kog i seljatkog pokreta, na poukama i
porukama Narodnooslobodilatkog antifasistickog rata (1941.-1945.),
pozitivnim vrednotama socijalnog razvitka nakon Drugog svjetskog
rata, na osnovama reformisticko - demokratskog iskoraka Saveza

komunista i Saveza reformskih snaga Bosne i Hercegovine, potkraj
osamdesetih i poCetkom devedesetih godina proslog stoljeéa” (Jukic,
2009:280). SDP BiH svoje korijene vezuje za Socijaldemokratsku stranku
BiH, osnovanu 1909. godine kao izraz politickih potreba radnicke
klase i pokusaj da se prevlada mononacionalni karakter politickog
organiziranja i medunacionalnog polariziranja i konfrontiranja. SDP
BiH je multietnicka partija koja djeluje i ima svoje organizacije na
podrudju cijele Bosne i Hercegovine.

Savez za bolju buduénost BiH (SBB) stranka osnovana 2009.
godine, narodna stranka politickog centra koja se zalaZe za o¢uvanje
teritorijalnog integriteta i jacanje drZzavnog suvereniteta i nezavisnosti
BiH, kao nedjeljive drzave u kojoj su narodi BiH, Bo$njaci, Srbi i Hrvati,
ravnopravni i konstitutivni na cijeloj teritoriji drzave, kako se istice
u njthovom programskom dokumentu pod naslovom Politika SBB-a.
Vrijednosti za koje se zalaZe ova stranka su ljudska prava i slobode,
izgradnja socijalne drzave itd., dok se, kako dalje stoji u istom
dokumentu, ova stranka protivi svakom obliku ekstremizma i njegovoj
politi¢koj instrumentalizciji ¢ime se urusava jedinstvo BiH i stvara
opasnost od etnickih podjela zemlje.

Jedna od glavnih znacajki partijskog sistema Bosne i Hercegovine
od 1990.godine do danas je njegova podijeljenost na tri etnopartijska
podsistema a pripadnost ,bo$njackom, srpskom ili hrvatskom
partijskom podsistemu moguée je (u vecini slu¢ajeva, E.H.M.) odrediti
na osnovu naziva politicke partije, partijskog programa, prakticnog
partijskog djelovanja i nacionalne strukture partijskog Clanstva i
biraa na izborima“ (Dejanovié, 2014:74). Konstanta i glavni faktor
koji je uslovio nastanak i stalno reproduciranje etnicke podijeljenosti
partijskog sistema kao i dominantno ponaSanje biraca u BiH je
nacionalno - vjerska linija drustvenog rascjepa.

3.0 Politicke stranke u BiH i religija

Pobjeda etno - nacionalistickih partija na izborima 1990. godine bila
je u znacajnoj mjeri potpomognuta djelovanjem religijskih institucija.
0Od tada pa do danas evidentno je prozimanje religijsko - konfesionalne
i nacionalno - politi¢ke sfere uz naglasenu ulogu religijskih voda u
procesima legitimacije politickih odnosno stranackih lidera. Religijske
institucije u Bosni i Hercegovini su u manjoj ili ve¢oj mjeri i u razli¢itim

periodima instrumentalizirane od strane etnickih politi¢kih elita kako
bi se izvrsila etnitka homogenizacija.

Stranka demokratske akcije u svojem programskom dokumentu
jasno podupire slobodnu aktivnost vjerskih zajednica zasnovanu
na autonomiji i vjerskim slobodama gradana. Takoder, ova stranka
podrzava Islamsku zajednicu BiH, posebno njeno pravo da odreduje
principe interpretacije islama i skrece paznju na rastucu islamofobiju
na Zapadu. ,PoStivanje razli¢itih svjetonazora, vjerskih prava i
sloboda, $to je zagarantirano Ustavom BiH, podrazumijeva i vraanje
oduzete imovine vjerskim zajednicama/crkvama, obnovu porusenih i
ostecenih vjerskih objekata i kulturno-historijskog naslijeda uopcée*.
Odnosi izmedu drzave i vjerskih zajednica/crkava treba da budu
regulirani zakonom sukladno praksi savremenog demokratskog svijeta
a posebno se trazi od institucija BiH potpisivanje Ugovora sa IZ BiH.
SDA takoder odbija svako nasilje i zlo¢ine u ime islama smatrajuéi da je
nasilje u ime vjere najgori vid nasilja i to nad samom vjerom.

Govoreéi o odnosu etike i politike eticka utemeljenja vlastite
djelatnosti Srpske demokratske stranke programski se vezu za
set hri$¢anskih principa buduéi se ova stranka samoodreduje kao
nacionalna stranka. U tom smislu programski se istiCe da etika
politike ove stranke ,,mora biti utemeljena na hris¢anski odgovornom
i patriotskom odnosu prema sopstvenom narodu, njegovoj tradiciji i
perspektivi Zivljenja na ovim prostorima‘“ (Program SDS. str. 7). ,,NaSe
tradionalne vrijednosti“, navodi sa dalje, ,,zasnovane na svetosavlju®,
kao dijelu evropskog eti¢kog naslijeda, konstitutivni su dio savremenih
ekonomskih, politi¢kih i kulturnih odnosa u svijetu. Programski ova
stranka smatra Srpsku pravoslavnu crkvu (SPC) temeljem duhovne
obnove drustva. Historija ove crkve i srpskog naroda je nerazdvojna.
Iz tog razloga SPC je uvijek u narodu imala posebno mjesto bududi je
obezbjedivala njegovo duhovno jedinstvo.

U programskom dokumentu Saveza nezavisnih socijaldemokrata
stoji da se ova stranka zalaZe za punu slobodu vjeroispovijesti i
odvojenost drzave i crkve.

Hrvatska demokratska zajednica BiH kao jedan od svojih prioriteta
navodi jasno reguliranje ,,prava i polozZaja crkava i vjerskih zajednica
kojima se mora omoguciti slobodno i neovisno djelovanje. Istovremeno
ustrajavamo u nastojanjima da se ugovorno reguliraju odnosi drzave s

Katolickom crkvom, drugim crkvama i vjerskim zajednicama te izvrsi
povrat oduzete imovine“ (Program, str. 29).

Socijaldemokratska partija BiH istie da multikonfesionalnost
u Bosni i Hercegovini ,treba razvijati i njegovati na univerzalnim
principima humanizma, vjerske tolerancije i ljudske solidarnosti, kao
mostove koji garantiraju progres i prosperitet svih“. Religija i izbor
religije jeste dio privatnosti i pravo svakog pojedinca. SDP polazi od
drustvenoginteresareligije. SDP BiH kaZe da ée izgradivati demokratsku
i svjetovnu BiH, zalagati se za civilizacijski model razdvojenosti drzave i
vjerskih zajednica koji ¢e osigurati punu autonomiju i drzave i vjerskih
zajednica. Politicke zloupotrebe religije i vjerskih zajednica direktno
Stete interesima vjerskih zajednica i interesima drustva, ¢ineéi od njih
sluge dnevne politike, a oduzimajuéi im duhovnost i moralnu snagu.
Zbog toga ¢emo se zalagati, kaZe se dalje u Programu, za dosljedno
postovanje i prakti¢nu implementaciju principa sekularnosti u nasem
drustvu.

SDP se posebno zalaZe za: obnovu ratnim djelovanjem osteéenih
vjerskih objekata, zakonsku regulativu odnosa drZave i vjerskih
zajednica te aktivnu politiku prema vjerskim zajednicama uz zastitu
pune slobode vjeroispovjesti. SDP BiH je multikonfesionalna i
multinacionalna stranka, s tim §to se unjenim redovima jednakopravno
nalaze i djeluju i teistii ateisti i agnostici, a njihova valorizacija mjeri se
njihovom prakti¢nom djelatnos¢u i doprinosom razvoju demokratije,
ljudskih prava i sloboda, ekonomskom i drustvenom prosperitetu
drzave, naroda i gradana koji Zive u Bosni i Hercegovini*“, programski
je stav SDP BiH.

Savez za bolju buduénost BiH se zalaZe za Bosnu i Hercegovinu kao
sekularnu drZavu, uz osiguranje punih vjerskih sloboda i prava vjerskih
zajednica te za jaCanje viSevjerskog ambijenta u BiH, koga treba
razvijati i njegovati na principima humanizma, vjerske tolerancije
i ljudske solidarnosti. Stranka je opredijeljena za slobodu misljenja,
savjesti i vjeroispovijesti, za slobodno ispoljavanje vjerskih nazora te
slobodno obavljanje vjerskih obreda i poslova. ,,SBB podrZava javne
funkcije vjerskih zajednica, s obzirom da one imaju znacajnu javnu
ulogu u moralnom odgoju gradana, afirmaciji humanizma i etike
dobra, u obrazovanju i humanitarnim aktivnostima i sli¢no“. SBB je
je za jednakost svih religija i vjerskih zajednica, te snazno podrzava
uspostavljeni medureligijski dijalog i zalaze se za dijalog izmedu

186



Logos

drZave i vjerskih zajednica“, politika je ove stranke prema religijskim
pitanjima.

4.0 Zaklju¢na razmatranja

Procesi demokratizacije bosanskohercegovackog drustva koji su
zapoCeli 90-ih godina proslog stoljeca otvorili su prostor za slobodno
ispoljavanje religijske pripadnosti. Ti su procesi ipak poprimili nesto
$iri znacaj unutar javne sfere te dolazi do procesa prozimanja religije i
politike koje moZemo nazvati religizacijom politike, odnosno politizacijom
religije. Ako navedene procese razmatramo u okviru djelovanja
politi¢kih stranaka u Bosni i Hercegovini, onda moZemo uociti da
su stranke s nacionalnim predznakom posebno sklone pozivanju na
religijska osjecanja kao i angaziranju religijskih voda u svojim, kako
izbornim tako i predizbornim, aktivnostima. Unutar tih aktivnosti se
obi¢no naglasava uloga nacionalnih stranaka koje se predstavljaju kao
jedini legitimni zastupnici interesa svojih religijskih zajednica i garant
o¢uvanja nacionalnog i religijskog identiteta.

Religija je u bosanskohercegovackom drustvu, pa i oplenito na
juznoslavenskom prostoru, imala vrlo znacajan uticaj na politicka
kretanja a posebno na etno - nacionalno oblikovanje. Kako Zarko Paié
naglaava ,,Umjesto Zelje za radikalnom demokracijom svjedo¢imo sve
vecoj politizaciji religije (...) (2016:12). Tako to u pojedinim slu¢ajevima
moZe biti i na Stetu politike, u ovom odnosu obi¢no je najveéa
Steta nanesena duhovnoj sadrZini religije. U multikonfesionalnim
i viSeetnickim drustvima kakvo je bosanskohercegovacko, sprega
politike i religije Cesto proizvodi opéu fragmentaciju drustva sa
pojavama poput segregacije, animoziteta i netolerancije. Zbog toga
je neophodno kriticki propitati odnos religije i politike u nasoj zemlji
u kontekstu principa sekularnosti te njihove eticke zasnovanosti
i drustvene odgovorosti kako bi se sprijecila bilo kakva zloupotreba
jedne nad drugom.

